
Asteartea, 2008ko urtarrilaren 22a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

ETXEBIZITZA ETA LURRALDE ANTOLAMENDUKO DEPARTAMENTUA 

N-121-B errepideko Irurita-Elizondo tartea eraikitzeko Udalaz gaindiko Proiektu Sektoriala onartu du Nafarroako Gobernuak

Asteartea, 2008ko urtarrilaren 22a. Nafarroako Gobernuak, hartu duen Erabakiaren bidez, Herri Lan, Garraio eta Komunikazio Departamentuak sustatutako "N-121-B errepidea egitea. Tartea: Irurita-Elizondo" izeneko Udalaz gaindiko Proiektu Sektoriala onartu du, eta aurkeztutako alegazioei irtenbidea eman die. 

Nafarroako Gobernuak, 2007ko martxoaren 19an egin zuen bileran, Herri Lan, Garraio eta Komunikazio Departamentuak sustatutako "N-121-B errepidea egitea. Tartea: Irurita-Elizondo" izeneko Informazio Azterlana Udalaz gaindiko Proiektu Sektorial izendatzea erabaki zuen, eta era berean, jendaurrean jarri eta Baztango Udalari entzunaldia emateko erabakia hartu zuen. 
Azterlanaren helburua N-121-B errepideko Irurita-Elizondo ingurabidea definitzea da. 2002-2009 aldiko Nafarroako Errepideen II. Plan Zuzentzailean aurreikusita dago aipaturiko ingurabidea eraikitzea. Hain zuzen ere, Interes Orokorreko Iruñea-Frantzia (Belatetik) Sareko 35. esku-hartzea da, eta jarraipena ematen dio Mugairin eta Arraiozen dagoeneko egin dituzten ingurabideei. 

2007ko maiatzaren 2ko Nafarroako Aldizkari Ofizialean, 55.ean, argitaratu zuten Erabakia. Txostena jendaurrean egon zen aldian, hamabi alegazio aurkeztu zituzten, eta aztertu eta erantzuna eman diete. Onartu duten proiektua Herri Lan, Garraio eta Komunikazio Departamentuak proposatu zuen 2. alternatibari dagokiona da (alegazioei emandako erantzunetan proposatutako aldaketak barne). 

2. alternatibaren arabera, ibilgailuentzako bidea eginen dute Oharrizko meandroan barrena (gaur egun bertan ez dago biderik). Herri Lan, Garraio eta Komunikazio Departamentuak adierazi duenez, proiektuan ez dute aurreikusi etorkizunean egin daitezkeen garapen urbanistikoetarako sarbiderik, eta gisa horretako sarbiderik eraiki behar izanez gero, dagozkion izapideak egin beharko dituzte, ingurabidea eraikitzeko proiektua gorabehera. Bestalde, ingurabidea eraikitzeko fasean, uholdeak izateko arriskuari buruzko azterlan sakona eginen dute, ingurabideak kalteak jasan ditzan saihesteko beharrezkoa den sestraren kota zehazteko. 
Elizondo eta Irun arteko trenbide zaharraren tarte batean sartzeko aukerari dagokionez, eraikuntza proiektuak erasandako tarteak lehengoratzea aurreikusi dute, eta era berean, ingurabidearen eta trenbidearen trazatuak bateragarri eginen dituztela adierazi dute. 
ETXEBIZITZA ETA LURRALDE ANTOLAMENDUKO DEPARTAMENTUA

“Aratzuri-Orkoien industrialdea” izeneko Udalaz gaindiko Proiektu Sektorialeko 70. artikulua aldatzeko txostena onartu du Nafarroako Gobernuak
Aldaketaren helburua da etorkizunean “Volkswagen Navarra, S.A.” enpresako langileentzako haurtzaindegia eraiki ahal izatea 

Asteartea, 2008ko urtarrilaren 22a. Nafarroako Gobernuak “Aratzuri-Orkoien industrialdea” izeneko Udalaz gaindiko Proiektu Sektorialeko 70. artikulua aldatzeko txostena onartu du. Aldaketa “Volkswagen Navarra, S.A.” enpresako langileek proposatu zuten, enpresako langileentzako haurtzaindegia eraiki ahal izateko. 
Nafarroako Gobernuak, 2007ko urriaren 22an egin zuen bileran, Aratzuri-Orkoien industrialdea” izeneko Udalaz gaindiko Proiektu Sektorialeko 70. artikulua aldatzeko txostenaren izapideak abian jartzea erabaki zuen. Aipaturiko artikulua 1. Eremuko C Aldeko arautegiari buruzkoa da; hots, automobil fabrikaren iparraldeko sarreraren alboan ("Hornitzaileen parkea" izeneko industrialde berritik joanda) dagoen eremuko arautegiari buruzkoa. Erabakia 2007ko azaroaren 7ko Nafarroako Aldizkari Ofizialean, 139.ean, argitaratu zuten, eta txostena jendaurrean egon den aldian, ez dute alegaziorik aurkeztu. 

Honako aldaketa hau proposatu dute, 70. artikuluari begira: "ekipamendu erabilera esleitu dakiola aipatutako eremuari, etorkizunean haurtzaindegia eraiki dadin "Volkswagen Navarra, S.A." enpresako langileentzat, eta, behar denean, industrialdeko beste enpresa batzuetako langileentzat".

Lana eta bizitza pertsonala bateragarri egitea gero eta zailagoa da, eta ondorioz, Administrazioaren hainbat eremu zailtasun horiei aurre egiteko ekimenak proposatzen ari dira. "Volkswagen Navarra, S.A." enpresak ere bat egin nahi du ekimen horiekin, eta beraz, neurriak hartu nahi ditu laneko bizitza eta familiako erantzukizunak bateragarri egiteko.
LURRALDEAREN ANTOLAMENDU ETA ETXEBIZITZA DEPARTAMENTUA
Rocaforten Plan Sektoriala aldatuko da industria eremu berria garatzeko hango poligonoa handitzeko xedez
Asteartea, 2008ko urtarrilaren 22a.  Nafarroako Gobernuak erabaki bat hartu du Rocaforten Udalez gaindiko Plan Sektoriala aldatzeko espedienteari hasiera ematen diona, industria eremu berria garatzeko hango industrialdea handitzeko xedez. Espedientea NASUINSA sozietate publikoak sustatua da.
Aldaketaren helburua da Smurfit Kappa Navarra S.A. enpresaren lurren zati bat Plan Sektorialaren eremutik kentzea, izan ere haren hedapenerako beharrezkoa baita. Enpresa honen gaur egungo instalakuntza industrialak hiri-lurzoru industrialtzat jotako lurzoruan kokatuta daude, indarrean dagoen udal-planeamenduaren arabera. Enpresaren lur horiek, haren instalakuntzak handitzeko beharrezkoak direnak, Plan sektorialaren barrenean sartzeak kalte egiten ahal dio enpresari inolako beharrik gabe, eta beste aldetik Plan Sektorialaren hirigintza-baldintzek ez dituzte betetzen haren instalakuntzak handitzeko dituen behar berariazkoak. Zentzu horretan, enpresa eta NASUISA-ren ustez, egokiagoa litzateke lur hauek arautzea udal-planeamenduaren bidez Zangotzako Udalak ezartzen duenarekin bat etorriz.
Espedientea jende aurrean jarriko da hilabeteko epean eta aldi berean audientzia emanen zaio aldaketak ukitzen duen udalari. Horretarako, espedientea kontsultagai egonen da Lurraldearen Antolamendu eta Etxebizitza Departamentuan (Armada etorbidea, 2, 3. maila. Iruña) eta aipatu epean nahi adina alegazio idazki bidez aurkezten ahal dira.
LEHENDAKARITZA, JUSTIZIA ETA BARNE DEPARTAMENTUA
Gobernuak 14,8 milioi euro inbertituko du telekomunikazio zerbitzuetan heldu diren lau urteetan
Asteartea, 2008ko urtarrilaren 22a.  Nafarroako Gobernuak 14,8 milioi inguru inbertituko ditu Foru Erkidegoko Administrazioko eta haren erakunde autonomoetako telekomunikazio zerbitzuetan heldu diren lau urteetan, aurreko urteetako datuak eta kontsumoaren joera ikusita Modernizazio eta Administrazio Elektronikorako Zuzendaritza Nagusiak egindako kostu estimazioaren arabera.
Nafarroako Gobernuak baimena eman dio Lehendakaritza, Justizia eta Barne Departamentuko Modernizazio eta Administrazio Elektronikorako zuzendari nagusiari mandatu bat onesteko hainbat urtetarako, telekomunikazio zerbitzuak (telefonia finko, mugikorra eta datuak) Nafarroako Herri Lanak eta Telekomunikazioak S.A. (OPNATEL) sozietate publikoak egin ditzan. Jakina denez, OPNATEL aipatu departamentuari atxikituta dago. Opnatel-ek lehiaketa bidez esleituko ditu zerbitzu horiak. Gaur egun telefonia finkoarena ONOk eskaintzen du eta telefonia mugikor eta datuena Telefonikak.
Gastua dagokien unitate organiko eta erakunde publikoek finantzatuko dute, baina manatua bakarra da, izan ere, Gobernu osorako telekomunikazio zerbitzua aipatu zuzendaritza nagusiaren eskumen zentralizatua da. Kontratazio zentralizatu honek prezioan %20ko beherapena lortzeko aukera ematen du bai-eta sarearen ahalmen eta prestazio teknikoen hobekuntza ere. Esate baterako, Interneteko sarrera 16 Mb-tik 100 Mb-ra pasako da. Lehiaketa bost lotetan aterako da (telefonia finkoa, telefonia mugikorra, datuak, Internet eta SOS Navarra-ren telekomunikazioak).
TOKI ADMINISTRAZIOKO DEPARTAMENTUA
Girgillanoko Udala goi presioko ur horniduraren obraren jabea izanen da

Asteartea, 2008ko urtarrilaren 22a.  Nafarroako Gobernuak aldatu egin du 2007ko martxoaren 26ko erabakia 2005-2008 aldirako Toki Azpiegituren Planaren 2. handitzea onetsi zuena Girgillanoko goi presioko ur horniduraren obraren titularra aldatzeko xedez. Udala bera izanen da jabea eta ez Iruñerriko Mankomunitatea, eranskinean ezartzen zen bezala.
Toki Administrazioko Departamentuko Tokiko Azpiegituren Zerbitzuak aldeko txostena eman du Iruñerriko Mankomunitateak eta Girgillanoko Udalak planteatutako aldaketa proposamenari buruz, hortaz, ez dago inongo oztoporik eranskina aldatzeko.
TOKI ADMINISTRAZIOKO DEPARTAMENTUA
Tiebas-Muru Artederretako zolatze lanak Tokiko Azpiegituren Planaren barrenean sartuko dira

Asteartea, 2008ko urtarrilaren 22a.  Tiebas-Muru Artederretako Txikito eta “de Arriba” auzoetako kaleen zolatze lanak 2005-2008 aldirako Tokiko Azpiegituren Planaren barrenean sartuko dira. Horrela erabaki du Nafarroako Gobernuak, Toki Administrazio zuzendari nagusiaren ebazpen baten kontra hango Udalak aurretik egindako eskaera jasoz, izan ere, aipatu lanak planetik kanpo geldituak ziren.
Hasiera batez aipatu inbertsioa 2005-2008 aldirako Tokiko Azpiegituren Plana onetsi zuen Nafarroako Gobernuaren uztailaren 18ko Erabakiaren barrenean zegoen. Konponbide behin-betikoa iristen den bitartean, eta aurreikuspen gisa, zolatze lanen inbertsioa 2088. urtean 456.010,98 eurokoa izanen litzateke.

